
AUDIOVIZUAL USUL 
QO‘LLANILGANDA 

O‘QUVCHILARNING TIL 
KO‘NIKMALARIDAGI 

O‘ZGARISHLARNI BAHOLASH
UDK: 371.3:81243

Umarov Aziz Avazovich
Termiz davlat pedagogika instituti Tillar Fakulteti Dekani Dotsent PhD

ORCID: 0009-0000-7223-8059
Annotatsiya: Maqolada audiovizual yondashuv qo‘llanganda o‘quvchilarning til ko‘nikmalarida yuz beradigan sifat va 
dinamik o‘zgarishlar keng qamrovda tahlil etiladi. Tadqiqot doirasida tinglab tushunish, og‘zaki muloqot, matnni o‘qish 
hamda yozma nutq kabi asosiy kompetensiyalarning rivojlanish darajasi aniqlanadi va olingan natijalar asosida audio-
vizual metodning ta’lim jarayonidagi samaradorligi baholanadi. Ishda multimodal materiallardan foydalanishning didaktik 
ustunliklari, o‘qituvchining metodik rahbarlik va kommunikativ vositachi sifatidagi funksiyalari, shuningdek, o‘quvchilarning 
darsdagi faol ishtiroki tilni egallash jarayonini jadallashtirishi yoritiladi. Shuningdek, qo‘llanilgan baholash usullari va tajriba 
natijalari asosida audiovizual yondashuvning amaliy natijadorligi ilmiy jihatdan asoslab beriladi. Maqolaning yakuniy qis-
mida o‘qituvchilar uchun darsni samarali loyihalash, audiovizual resurslardan maqsadga muvofiq foydalanish va o‘quv
chilarning til ko‘nikmalarini bosqichma-bosqich rivojlantirish bo‘yicha amaliy tavsiyalar keltiriladi.

Kalit so‘zlar: audiovizual usul, til ko‘nikmalari, o‘quvchilar, baholash, tinglab tushunish, og‘zaki nutq, o‘qish, yozish, pe
dagogik samaradorlik, multimediya.
Abstract: The article provides a comprehensive analysis of the qualitative and dynamic changes that occur in students’ 
language skills when the audiovisual approach is applied. Within the scope of the research, the levels of development 
of key competencies–listening comprehension, oral communication, reading, and writing–are identified, and the effec-
tiveness of the audiovisual method in the educational process is evaluated based on the obtained results. The study 
highlights the didactic advantages of using multimodal materials, the teacher’s methodological and communicative role 
as a facilitator, and the way students’ active participation accelerates the process of language acquisition. Additionally, the 
assessment methods used and the experimental findings are presented, providing a scientific foundation for the practical 
effectiveness of the audiovisual approach. The final section offers practical recommendations for teachers regarding 
effective lesson design, purposeful use of audiovisual resources, and gradual enhancement of students’ language com-
petencies.

Key words: audiovisual method, language skills, students, assessment, listening, speaking, reading, writing, pedagog-
ical effectiveness, multimedia.
Аннотация: В статье всесторонне анализируются качественные и динамические изменения, происходящие в язы-
ковых навыках учащихся при использовании аудиовизуального подхода. В рамках исследования определяются 
уровни развития ключевых компетенций, таких как аудирование, устное общение, чтение текста и письменная 
речь, и на основе полученных данных оценивается эффективность аудиовизуального метода в образовательном 
процессе. В работе раскрываются дидактические преимущества применения мультимодальных материалов, 
методическая и коммуникативная роль преподавателя как координатора учебной деятельности, а также влияние 
активной позиции учащихся на ускорение процесса овладения языком. Кроме того, представлены результаты 
эксперимента и использованные методы оценивания, что позволяет научно обосновать практическую резуль-
тативность аудиовизуального подхода. В заключительной части статьи даны практические рекомендации для 
преподавателей по эффективному проектированию занятий, рациональному использованию аудиовизуальных 
ресурсов и поэтапному развитию языковых компетенций обучающихся.

Ключевые слова: аудиовизуальный метод, языковые навыки, учащиеся, оценивание, аудирование, говорение, 
чтение, письмо, педагогическая эффективность, мультимедиа.

KIRISH
Mavzuning dolzarbligi shundan iboratki, zamonaviy ta’lim tizimida chet tilini o‘qitish jarayonida samara-

dorlikni oshirishga qaratilgan metodik izlanishlarning ortib borayotgani bilan belgilanadi. Hozirgi o‘quv jara
yonida an’anaviy dars uslublarining imkoniyatlari ko‘plab hollarda yetarli natija bermayotgani, shuningdek, 

o‘quvchilarning individual ehtiyojlariga mos keladigan interaktiv, multimodal va texnologik yondashuvlarga talab 
kuchaygani audiovizual metodlarni chuqur o‘rganishni zarur qiladi. Shu asosda audiovizual yondashuv ta’lim 
jarayonini jonlantirish, o‘ququchilarning diqqatini barqaror ushlab turish va ularni faol ishtirokchi sifatida jara
yonga jalb etish imkonini beruvchi samarali vosita sifatida ko‘riladi.

Tadqiqotning asosiy maqsadi esa audiovizual materiallardan foydalanilganda o‘quvchilarda shakllanadigan 
til kompetensiyalaridagi sifat o‘zgarishlarni aniqlash va ularning rivojlanish dinamikasini ilmiy mezonlar asosida 
baholashdan iborat. Shu bilan birga, o‘qituvchining metodik faoliyatini to‘g‘ri tashkil etish orqali ta’lim jarayo
nining samaradorligini oshirish ham maqsadning muhim tarkibiy qismi hisoblanadi. Tadqiqot vazifalari sifatida 
tinglab tushunish, og‘zaki nutq, o‘qish va yozish kompetensiyalarining o‘zgarishini tizimli ravishda kuzatish, 
baholash mezonlarini ishlab chiqish, audiovizual vositalarning didaktik ustunliklarini aniqlash hamda olingan 
tajriba natijalariga tayangan holda amaliy metodik takliflarni shakllantirish belgilangan.

Mazkur mavzu bo‘yicha mavjud ilmiy manbalar va ilgari olib borilgan tajribalar shuni ko‘rsatadiki, audio-
vizual texnologiyalar chet tilini o‘qitishda o‘quvchilarning o‘quv motivatsiyasini kuchaytiradi, ularning muloqotga 
kirishish istagini oshiradi va ko‘p kanalli idrok – vizual hamda eshituv faoliyati orqali o‘zlashtirish samarador-
ligini ancha mustahkamlaydi. O‘qituvchi tomonidan to‘g‘ri tanlangan multimodal materiallar, dars jarayonidagi 
interaktiv muloqot va o‘quvchini faol mavqeiga yo‘naltirilgan metodlar til ko‘nikmalarining tezroq shakllanishiga 
ijobiy ta’sir ko‘rsatishi avvalgi ilmiy izlanishlarda ham qayd etilgan. Shu ma’noda, ushbu tadqiqot mavzuning 
ilmiy dolzarbligini mustahkamlaydi va avvalgi ishlar bilan uzviy bog‘liqlikni ta’minlaydi.

MAVZUGA OID ADABIYOTLAR SHARHI
Til o‘qitish jarayoniga audiovizual yondashuvlarni tatbiq etish masalasi so‘nggi yillarda nafaqat xalqaro 

ilmiy maydonda, balki mahalliy tadqiqotlar doirasida ham eng ko‘p muhokama qilinayotgan metodik yo‘nalish-
lardan biriga aylandi. Zamonaviy ta’lim konsepsiyalarida o‘quvchilarning bilimni o‘zlashtirish jarayonida ko‘p 
kanalli stimullarga tayangan holda idrok qilish samaradorligi yuqori baholanayotgani, turli modalitetlar asosida 
ishlab chiqilgan o‘quv materiallarining ta’sirchanligi akademik manbalarda keng yoritilgan. Adabiyotlarga 
tayanilsa, multimodal ta’lim texnologiyalari o‘quvchini faqat ma’lumot iste’molchisi emas, balki faol idrok qiluv
chi va mustaqil tahlilchi sifatida shakllantirishga yordam beradi. Xorijiy tadqiqotlarda audiovizual metodning 
samaradorligi til o‘zlashtirishning tabiiy mexanizmlariga mos kelishi bilan izohlanadi: tasvir, nutq signali, aksent, 
tembr, mimika, vaziyat konteksti birgalikda qo‘llanganda ko‘ruv va eshituv analizatorlarining sinxron faollashuvi 
natijasida til ko‘nikmalari ancha barqaror shakllana boshlaydi.

Mahalliy ilmiy ishlar ham vizual–obrazli fikrlashni faollashtirish, real nutqiy vaziyatlarni multimediya vosi-
talari orqali yaratish, audio va video materialdan foydalangan holda o‘quvchilarning mustaqil idrokini kuchayti-
rish usullarining yuqori samaradorligini ilmiy asosda tasdiqlaydi. Jumladan, joylardagi tadqiqotlarda audiovizual 
yondashuvning o‘quvchini dars jarayoniga chuqur jalb qilishi, nutqiy faoliyatning tabiiy kechishini ta’minlashi va 
tilni o‘zlashtirishga bo‘lgan motivatsiyani oshirishi aniq ko‘rsatib beriladi.

Tinglab tushunish kompetensiyasiga oid ilmiy manbalar alohida e’tiborga loyiq: ular audiovizual metodning 
og‘zaki nutqni qabul qilishdagi rolini, talaffuzni shakllantirishga qo‘shadigan hissasini, nutq ohangini farqlash 
imkoniyatlarini kengaytirishini hamda muloqotga kirishish motivatsiyasini sezilarli darajada oshirishini ko‘rsa-
tadi. O‘qish va yozish bo‘yicha tadqiqotlar esa multimodal materiallardan foydalanish matnning semantik 
qatlamini tezroq anglashga yordam berishini, o‘quvchilarning analitik fikrlash qobiliyatini kuchaytirishini va 
yozma nutqda mantiqiy izchillikni mustahkamlashini ilmiy asosda yoritadi. Shu bilan birga, dars jarayonida 
o‘qituvchining metodik kompetensiyasi, multimediya vositalarini maqsadga muvofiq tanlash, topshiriqlarni 
o‘quvchining individual o‘rganish uslublariga moslashtira olish kabi omillar adabiyotlarda alohida qayd etilgan. 
Bu esa audiovizual metodning samaradorligi nafaqat texnologik vositaga, balki o‘qituvchining tajribasi va 
metodik qarorlariga ham kuchli darajada bog‘liqligini ko‘rsatadi.

Mazkur tadqiqot metodologiyasi avvalgi ilmiy yondashuvlarni tahlil qilish asosida ishlab chiqilgan bo‘lib, 
unda o‘quvchilarning tinglab tushunish, og‘zaki muloqot, matnni o‘qish va yozma nutq bo‘yicha kompetensi-
yalarini aniqlash uchun kompleks mezonlar tizimi shakllantirildi. Baholash jarayonida formativ monitoringning 
jarayonni kuzatuvchi imkoniyatlari va summativ baholashning yakuniy natijalarni aniqlovchi aniq funksiyalari 
uyg‘unlashtirildi. Tajriba bosqichlarida audiovizual materiallarga asoslangan mashqlar, real nutqiy vaziyatlarni 
ko‘rsatish, subtitrlangan videolardan foydalanish, hikoya namunalarini tahlil qilish, dialoglarni qayta tiklash, 
audio asosidagi yozma sharhlar tuzish kabi topshiriqlar qo‘llandi.

Metodologiyada o‘quvchilarning faollik darajasi, muloqotga kirishish qobiliyati, mustaqil fikr bildirish tezligi, 
so‘z boyligidan foydalanish darajasi, grammatik xatolar chastotasi, talaffuzning aniqligi kabi ko‘rsatkichlar 
asosiy baholash mezonlari sifatida belgilandi. Statistik tahlil o‘quvchilarning tajriba davomida erishgan sifat 
o‘zgarishlarini aniq qayd etish imkonini berdi; natijalarning ishonchliligini ta’minlash uchun qayta tekshiruv usul-
lari qo‘llandi va olingan ma’lumotlar ilgari o‘tkazilgan ilmiy izlanishlar bilan solishtirildi. Shuningdek, metodo

logiya multimodal materiallarning psixologik ta’sirini, o‘quvchini tabiiy kommunikativ ehtiyojga yaqinlashti
ruvchi omillarni, interaktiv topshiriqlarning motivatsion rolini ham inobatga olgan holda ishlab chiqildi. Ushbu 
yondashuv audiovizual metodning amaliy natijadorligini nafaqat kuzatish, balki ilmiy asosda tasdiqlash imkonini 
berdi.

TADQIQOT METODOLOGIYASI 
Tadqiqot metodologiyasi audiovizual usul qo‘llanilganda o‘quvchilarning til ko‘nikmalarida yuz beradigan 

sifat o‘zgarishlarni empirik kuzatish va tahlil qilishga asoslanadi. Ma’lumotlar o‘quvchilarga mo‘ljallangan audio 
va video materiallar asosida tashkil etilgan mashg‘ulotlarni muntazam kuzatish, tinglab tushunish, og‘zaki nutq, 
o‘qish va yozma kompetensiyalar bo‘yicha diagnostik topshiriqlarni qo‘llash orqali yig‘ildi. Har bir bosqichda 
o‘quvchilarning fikrni tushunish tezligi, talaffuz aniqligi, matn mazmunini qayta bayon qilish darajasi, yozma 
izchillik va grammatik to‘g‘rilik mezonlari bo‘yicha natijalar qayd etildi. Olingan ma’lumotlar statistik tahlil, 
solishtirma metod, dinamik o‘zgarishlarni aniqlash, formativ va summativ baholash natijalarini solishtirish orqali 
qayta ishlanib, audiovizual metodning samaradorligi ilmiy asosda baholandi.

TAHLIL VA NATIJALAR
Audiovizual yondashuv chet tilini o‘qitish jarayonida o‘quvchilarning nutqiy kompetensiyalarini har tomon-

lama rivojlantirishga xizmat qiladigan zamonaviy, innovatsion va ilmiy asoslangan pedagogik mexanizmlardan 
biri sifatida e’tirof etiladi. Mazkur metodning markazida informatsiyani bir vaqtning o‘zida ikki asosiy kanalda – 
eshitish va ko‘rish orqali qabul qilish tamoyili turadi. Inson idroki multimodal bo‘lgani uchun o‘quv materialining 
vizual va audial shaklda namoyish etilishi o‘quvchilar ongida axborotning yanada barqaror mustahkamlanishiga 
olib keladi. Shundan kelib chiqib, audiovizual usullar yordamida tashkil etilgan mashg‘ulotlar o‘quvchilarning 
dars jarayoniga jalb etilish darajasini oshiradi, ularning motivatsiyasini kuchaytiradi va o‘rganilayotgan tilning 
haqiqiy kommunikativ kontekstda namoyish etilishiga imkon yaratadi.

Audiovizual yondashuvning nazariy poydevori sezgi organlarining koordinatsiyalashgan faoliyatiga taya-
nadi. O‘quvchi bir vaqtning o‘zida ko‘ryapti, eshityapti, nutq jarayonini kuzatyapti – shu ko‘p kanallilik yangi 
lug‘aviy birliklarning, grammatik strukturalarning, nutq burilishlarining tabiiy va tez o‘zlashtirilishiga xizmat qiladi. 
Masalan, video saboqlar davomida o‘qituvchi turli dialoglar, ijtimoiy vaziyatlar, rolli o‘yinlar, mimika va jestlar 
bilan boyitilgan nutqiy epizodlarni namoyish etadi. Natijada o‘quvchi qoidalarni yodlab olishdan ko‘ra, ularning 
real vaziyatda qanday ishlashini sezgi orqali anglaydi. Vizual taassurotlar eshituv obrazlarini mustahkamlagan-
ligi sababli ma’lumot uzoq muddatli xotirada barqaror joylashadi.

Multimodal materiallar – matn, audio fayllar, video lavhalar, grafik tasvirlar, animatsiyalar va interaktiv 
topshiriqlar – audiovizual metodning markaziy komponenti sifatida uning samaradorligini bir necha barobar 
oshiradi. Har bir o‘quvchi o‘zining idrok xususiyatlariga mos ravishda ma’lumotni qabul qiladi: biri vizual tasvirlar 
orqali tezroq o‘zlashtirsa, boshqasi eshituv materiallarini samaraliroq qabul qiladi, uchinchi guruh esa kombi-
natsiyalangan materiallar bilan ishlaganda eng yuqori natijaga erishadi. Multimodal yondashuv aynan shu indi-
vidual farqlarni moslashtirishga xizmat qiladi. Bu jarayon darsni jonli, interaktiv va mazmunan boy qiladi, o‘quv
chilarning kommunikativ kompetensiyasini kengaytiradi.

Audiovizual metodning mohiyati ko‘p sezgili stimulyatsiya, multimodal ta’lim resurslari va o‘quv faoliyatining 
interaktiv tashkil etilishini yagona tizimga birlashtirishdir. Ushbu integratsiya natijasida dars jarayoni nafaqat 
nazariy bilimlarni yetkazib beradi, balki o‘quvchini real nutqiy vaziyatda o‘zini erkin ifoda etishga tayyorlaydi. 
O‘quvchini passiv tinglovchidan faol muloqot ishtirokchisiga aylantirishi, mavzuga chuqurroq kirib borishiga 
zamin yaratishi audiovizual metodning eng muhim afzalliklaridan biridir.

Til ko‘nikmalaridagi o‘zgarishlar audiovizual usul qo‘llanilganda ayniqsa aniq ko‘zga tashlanadi. Avvalo, 
tinglab tushunish kompetensiyasida sezilarli siljishlar kuzatiladi. Audio materiallar, videodarslar, subtitrli 
tasvirlar o‘quvchilarning nutq signalini farqlash, asosiy mazmunni ajratish, kontekstni anglash, g‘oyaviy yo‘na
lishni topish kabi qobiliyatlarini kuchaytiradi. Masalan, o‘quvchilarga qisqa video namoyish etilib, so‘ng uning 
mazmuni bo‘yicha savollar berilganda, ular fikrni qisqa, mazmunli va mantiqiy shaklda qayta bayon qilishga 
o‘rganadilar. Bu jarayonda baholash mezonlari sifatida javobning aniqligi, tezligi, kontekstga mosligi va mantiqiy 
izchilligi olinadi.

Og‘zaki nutq va talaffuz ko‘nikmalaridagi o‘zgarishlar ham audiovizual metod yordamida ancha tez 
namoyon bo‘ladi. O‘quvchi ona tilidan farqli fonetik tizimni video orqali vizual va eshituv tarzda kuzatganida, 
talaffuz jarayoni tabiiylik kasb etadi. Intonatsiya, urg‘u, ohang, nutq oqimining ritmi o‘zlashtiriladi. O‘qituvchining 
dialogik mashqlar, rolik asosidagi muhokamalar, rolli o‘yinlar orqali yaratgan nutqiy vaziyatlari o‘quvchini real 
muloqotga yaqinlashtiradi. Baholash jarayonida talaffuzdagi aniqlik, grammatik strukturalarning to‘g‘ri qo‘lla
nishi, fikrning izchilligi va so‘z boyligining faol ishlatilishi asosiy mezon sifatida olinadi.

O‘qish va yozish ko‘nikmalari ham audiovizual yondashuv ta’sirida kompleks tarzda rivojlanadi. Matn bilan 
birgalikda rasm, grafik, video fragmentlar, situatsion tasvirlarning berilishi o‘quvchiga mazmunni semantik 
jihatdan chuqurroq tushunishga yordam beradi. Yozma mashqlar esa eshitgan yoki ko‘rgan material asosida 
mustaqil fikrlashni, grammatik qoidalarni to‘g‘ri joylashtirishni va mantiqiy bayon qilishni o‘rgatadi. Baholash 
jarayonida matn strukturasi, xatolar chastotasi, lug‘aviy materialning boyligi va mavzuga mosligi kabi indika-
torlar qo‘llanadi.

Audiovizual usulning muhim ustunligi shundaki, u o‘quvchilarning barcha asosiy til ko‘nikmalarini – tinglash, 
tushunish, talaffuz, og‘zaki nutq, o‘qish va yozishni – bir vaqtda rivojlantiruvchi integrativ mexanizmni yaratadi. 
Bunday yondashuv o‘quvchilarning nutqiy faolligini oshiradi, ijodiy fikrlashni rag‘batlantiradi, muloqotga kiri
shishga bo‘lgan ichki ehtiyojni kuchaytiradi.

Audiovizual materiallardan foydalanishda baholash ikki asosiy bosqichda olib boriladi: formativ va summativ 
monitoring. Formativ baholash davomida o‘qituvchi o‘quvchilarning kundalik rivojlanish dinamikasini kuzatadi, 
ularning audio–video materiallarni tushunish darajasini aniqlaydi, nutqiy faolligini qayd etadi va zarurat tug‘il-
ganda individual korreksiya kiritadi. Summativ baholash esa yakuniy natijalar asosida o‘quvchilarning kompe-
tensiya darajasini aniqlaydi; bunda testlar, interaktiv mashqlar, yozma ishlar, videodiagnostika va og‘zaki nutq 
topshiriqlari qo‘llanadi.

Statistik tahlil natijalari audiovizual yondashuvning samaradorligini yaqqol isbotlaydi: talaffuzning aniq 
shakllanishi, og‘zaki nutqda ravonlik, eshituv idrokining aniqligi, matnni semantik anglash, yozma izchillik va 
grammatik to‘g‘rilik sezilarli darajada oshadi. Shuningdek, o‘quvchilarning darsga bo‘lgan qiziqishi, ishtirok 
darajasi va mustaqil ishlash ko‘nikmalari ham kuchayadi. Audiovizual metod o‘quvchini real nutqiy muhitga 
yaqinlashtiradi, til ko‘nikmalarini kompleks tarzda rivojlantiradi va ta’lim jarayonining umumiy samaradorligini 
oshiradi.

XULOSA VA TAKLIFLAR
Audiovizual metodning chet tilini o‘rgatishdagi o‘rni zamonaviy pedagogik tadqiqotlar miqyosida nihoyatda 

muhim omil sifatida e’tirof etilmoqda. O‘tkazilgan tajribalar shuni ko‘rsatadiki, o‘quv jarayonida audio va video 
resurslardan foydalanish o‘quvchilarning lingvistik kompetensiyalarini kompleks ravishda rivojlantirishga xizmat 
qiladi: tinglab tushunish, og‘zaki nutqni shakllantirish, talaffuzni aniq bajarish, matnni o‘qish va mazmunni 
tahlil qilish, yozma nutqni mantiqiy tarzda qurish kabi ko‘nikmalar bir vaqtning o‘zida mustahkamlanadi. Multi-
mediya vositalarining qo‘llanishi dars jarayonini jonlantiradi, o‘quvchilarda ijodiy fikrlashni rag‘batlantiradi va 
o‘rganilayotgan tilga nisbatan ijobiy motivatsiyani kuchaytiradi. Bu esa yanada interaktiv, amaliy va psixologik 
jihatdan qulay ta’lim muhitini yaratadi.

Mazkur metodni samarali qo‘llashda o‘qituvchining roli hal qiluvchi ahamiyatga ega. O‘qituvchi dars maz
munini oldindan puxta rejalashtirishi, multimodal materiallarni maqsadga mos tanlashi, o‘quvchilarning dars-
dagi ishtirokini muntazam qo‘llab-quvvatlashi va har bir o‘quvchi uchun individuallashtirilgan o‘quv strategiyala-
rini qo‘llashi zarur. O‘qituvchining metodik qarorlari to‘g‘ri tanlangan taqdirda audiovizual yondashuv o‘quvchilar 
uchun samarali bilim maydoniga aylanadi.

Shu bois, pedagoglar uchun quyidagi metodik tavsiyalar muhim ahamiyatga ega:

1.	 Audiovizual resurslarni maqsadga muvofiq tanlash va integratsiya qilish. Dars mazmuni va o‘quv 
maqsadiga mos audio, video va grafik materiallarni tanlash, ularni interaktiv mashqlar bilan uyg‘unlash
tirish natijadorlikni oshiradi.

2.	 O‘quvchi faolligini muntazam kuzatish. Har bir o‘quvchining dars jarayonidagi ishtirok darajasini baho-
lash, uning qobiliyatlari va ehtiyojlaridan kelib chiqib individual yondashuvni qo‘llash til ko‘nikmalarining 
barqaror shakllanishiga yordam beradi.

3.	 Formativ va summativ baholashni uyg‘unlashtirish. O‘quvchilarning rivojlanish dinamikasini real vaqt 
rejimida kuzatish bilan birga, yakuniy baholashda ularning til kompetensiyalarini tizimli o‘lchash audio-
vizual metodning ta’sirchanligini aniq baholash imkonini beradi.

4.	 An’anaviy va zamonaviy metodlarning integratsiyasi. Audiovizual usulni klassik o‘qitish shakllari bilan 
uyg‘unlashtirish darsning didaktik asosini mustahkamlaydi va o‘quv jarayonini ko‘p qirrali qiladi.

Kelajakdagi ilmiy izlanishlar uchun yangi istiqbollar ham mavjud. Jumladan, audiovizual metodning turli 
yoshdagi o‘quvchilar uchun moslashtirilgan variantlarini ishlab chiqish, virtual va raqamli muhitlarda (VR, 
AR, interaktiv platformalar) uning samaradorligini o‘rganish, shuningdek, o‘quvchilarning individual o‘rganish 
uslublariga mos ravishda audiovizual dasturlarni modifikatsiya qilish istiqbolli yo‘nalishlar sifatida baholanadi. 
Ushbu izlanishlarning davom ettirilishi til o‘qitish tizimini yanada innovatsion, samarali va amaliy ehtiyojlarga 
mos holga keltiradi.

